
ҚҰРМЕТТІ ОҚЫРМАН!ҚҰРМЕТТІ ОҚЫРМАН!

Облыстық  «Ortalyq Qazaqstan» Облыстық  «Ortalyq Qazaqstan» 
газетіне 2025 жылдың  ІІ газетіне 2025 жылдың  ІІ 

жартыжылдығына жазылу жартыжылдығына жазылу 
басталды. Жазылуды басталды. Жазылуды 
«Қазпошта» АҚ пошта «Қазпошта» АҚ пошта 

байланысының барлық байланысының барлық 
бөлімшелерінде, редакцияда бөлімшелерінде, редакцияда 

және Kaspi QR арқылы және Kaspi QR арқылы                                                           
ресімдеуге болады ресімдеуге болады 

Санаттар «Қазпошта» АҚ каталогы  
бойынша / ҚАЛА

Кәсіпорындар мен 
ұйымдар 6 ай 10447,44 тг

Жеке жазылушылар 6 айға 3386,60 тг
Санаттар

«Қазпошта» АҚ каталогы
бойынша / АУДАН /АУЫЛ

Кәсіпорындар мен 
ұйымдар 6 айға 5882,60 тг

Жеке жазылушылар 6 айға 3074,60 тг
Анықтама телефоны: Анықтама телефоны: 

    41-26-85, 8-702-638-56-85,41-26-85, 8-702-638-56-85,
 8-705-902-04-05. 8-705-902-04-05.

Е-mail: otdel.pochtovyy@bk.ruЕ-mail: otdel.pochtovyy@bk.ru

Мекенжайымыз:Мекенжайымыз:
Ермеков көшесі, 33 үй, 8-қабатЕрмеков көшесі, 33 үй, 8-қабат

● БІР ЖҮРЕК, БІР ТІЛЕК

Табыстың тайқазанын қайнатқандар

Мемлекет басшысы 
Қасым-Жомарт Тоқаев 
Қарағанды облысына са
пармен келгенде «Бір-
лік, ынтымақ, толерант-
тылық, өзара құрмет, 
жанашырлық және әрқа-
шан бір-бірімізге қол 
ұшын беруге дайын болу 
біздің дәстүріміз бен мә-
дениетіміздің негізінде 
жатыр. Біздің ұлттық 
болмысымызды қалып-
тастыратын бұл бірегей 
құндылықтарды жасан
ды идеологиялық құры
лымдарға телу оңай емес. 
Бірақ, менің ойымша, бұ
ған қажеттілік жоқ» деген 
болатын.  

Қарағанды – өндірістің 
ошағы. Кәсіпорындарға 
мемлекет тарапынан көр
сетіліп отырған қолдау 
қомақты әрі өңір өзге ұлт 
өкілдерін жұмыспен қам
туға сүбелі үлес қосуда. 

Аяулым СОВЕТ,
«Ortalyq Qazaqstan»

Құрметті 
қарағандылықтар!

Сіздерді Қазақстан халқының 
бірлігі күнімен – бейбітшілік, дос­
тық және келісім мерекесімен 
шын жүректен құттықтаймыз!

Бұл күн біздің еліміздің ба­
сты құндылықтары – елімізде 
тұратын әртүрлі этнос өкілдері 
арасындағы өзара құрмет, бірлік 
және татулықты насихаттайды. 
Бірлік пен келісім-қоғамымыздың 
берік іргетасы, бейбітшіліктің, 
тұрақтылық пен өркендеудің кеп­
ілі.

Қарағанды облысы этно­
саралық татулықтың үлгісі 
іспетті. Мұнда ондаған жыл­
дар бойына 100-ден астам этно­
стың өкілдері достық пен өзара 
түсіністікте өмір сүріп келеді. 
Осы құндылықтарды сақтаудың 
арқасында біз сенімді түрде алға 
жылжып, еліміздің іргесін нығай­
тып, экономикамызды дамытып, 
Тәуелсіз Қазақстанның бола­
шағын құрып жатырмыз. 

Барлықтарыңызды осынау 
мерекемен құттықтай отырып, 
мықты денсаулық, шаңырақта­
рыңызға бақ-береке тілейміз! Қа­
зақстан халқының достығы нығая 
берсін!

Ермағанбет БӨЛЕКПАЕВ, 
Қарағанды 

облысының әкімі,

Нұркен КОБЖАНОВ, 
Қарағанды облыстық 

мәслихатының төрағасы

● 1 МАМЫР – ҚАЗАҚСТАН ХАЛҚЫНЫҢ БІРЛІГІ КҮНІ

Бейбіт өмір – биік тұғыр
Көктем табиғаттың жаңа

руымен ғана емес, халықтардың 
жүрегіндегі үміттің жаңғыруымен 
де ерекше. Әр ұлттың салты, әр 
ұрпақтың арманы бір-ақ арнаға 
тоғысқанда, бейбіт өмірдің көгер-
шіні көкке қанат қағады. Елімізде-
гі 1 мамыр – Қазақстан халқының 
бірлігі күні мерекесі – сол арнада 
тамырын тереңге жайған мәңгілік 
құндылықтың жарқын көрінісі. 
Бұл күні елімізде өмір сүріп жатқан 
130-ға жуық түрлі этнос өкілдері 
бір ағаштың жапырағындай жай-
қалып, ортақ мүдде, ортақ мақсат 
үшін біте қайнасқанын паш етеді.

Жәлел ШАЛҚАР,
«Ortalyq Qazaqstan»

←5-бет

←4-бет

Бірлік пен бейбітшілік – ұран ғана 
емес, ғасырдан-ғасырға, ұрпақтан-ұр-
пақа, әкеден – балаға аманатталған ұлы 
мұрат, ұлт болмысының өміршеңдігінің 
кілті. Яғни, бірлік күні бізге түрлі этнос 
өкілдерінің өрнегімен тоқылған қазақы 
кең дастархан болып елестейді. Баяу 
соққан самалдай, аспан астын әнге бө-
леген көктемнің бұл күнінде табиғаттың 
өзі үнсіз тіл қатып: «Тату болсаң – тірі 
боласың, тату болсаң – тұғырлы бола-
сың» деп сыбырлайтындай.

Қазақ даласының кең пейілі мен кө-
гершіннің аппақ қанатындай бейбіт ни-
еті сан этностың басын қосып, бір шаңы-
рақ астында тағдырын тоғыстырды. Бала 
күлкісіне ұласқан ана тілдер, әке дана-
лығындай ұйысқан баба дәстүрлер осы 
айтулы мерекенің астарында жатыр.

Бұл күні аспан көгінде шаңырақ 

Ынтымағы жарасқан ел еңселі!

бейнесі іспеттес ақ бұлттар қалықтайды. 
Әрбір этнос бір уық, әрбір жүрек бір ке-
реге секілді еліміздің ұлы шаңырағын 
көтеріп тұр. Бейбіт өмірдің нышаны кө-
гершіндер көкке самғап, жүректер бір 

әуенге, ынтымақ пен татулықтың сазына 
тербеледі. Ымыра-бірлік пен бейбітшілік-
ті жер бетіндегі ең асыл гүл десек, артық 
айтқандық емес. Оны аялау керек. Аспан 
мен жер арасын жалғаған көне аңыздарда 

ерте заманда адам баласы бір тілде сөй-
леп, бір жүрек болып соғып, тату ғұмыр 
кешіпті деседі. 

Электрондық пошта:  Электрондық пошта:  
ortalyk.kаz@mail.ruortalyk.kаz@mail.ru

1941 жылдың 22 маусымы адам-
зат жүрегіне өшпес жара салды. 
«Ұлы Отан соғысы» деген атпен 
тарихта қалған сол отты жылдар 
1945 жылдың 9 мамырына дейін, 
яғни, 1418 күн мен түнге созылған. 
Қан кешкен, жан қиған бұл соғы-
стың азабын да, зардабын да бүкіл 
ел тартты. Бүгінде сол қасірет-
ті де қасиетті кезеңнің Жеңіспен 
аяқталғанына тура 80 жыл толып 
отыр. Майдан мен тылда жанын 
аямаған, Отан үшін от кешкен 
жандардың қатары бүгінде сиреді. 
Бірақ, олардың ерлігі – елдің ру-
хани мұрасына айналды. Сол жа-
уынгерлердің бірі – қарағандылық 
батыр, соғыс және еңбек ардагері 
Әбілхан Аханов. Қарапайым қазақ 
ауылынан шығып, Брест қама-
лынан бастап Будапештке дейінгі 
соғыс даласын басып өткен Әбіл-
хан атаның өмір жолы – бір ұлттың 
тағдырымен үндес, бір ұрпақтың 
ерлігімен тең. Оның әр қадамы – 
бүгінгі бейбіт аспанның табан ақы-
сы, әр ісі – келешек ұрпаққа қал-
дырған өнеге мен өсиет.

Жеңісті жақындатқан 
жауынгер

Жеңіс күні – бүкіл ел үшін ғана емес, 
әр отбасы үшін қадірлі күн. Ұлы Жеңіс 
– ұрпаққа үлгі, ерлікке тағзым, тарихқа 
құрмет. Ардақты атамыз Әбілхан Ахано-
втың өмір жолы мен ерлігі де ұрпақтар 
сабақтастығының алтын арқауына ай-
налған. Атамыз әрдайым «осы күнге 
тәубе, шүкіршілік» деп отыратын. Оның 
сөздері мен өнегесі әр баласының, неме-
ресінің жадында сақталған.

Әбілхан Аханов 1920 жылдың 22 
сәуірінде Қарағанды облысының Нұра 
ауданындағы қазіргі Көбетей, бұрынғы 
Черниговка ауылында дүниеге келген. 
Қарапайым шаруа отбасынан шыққан 
ол еңбекке ерте араласты. 1939 жылдың 
мамырында әскер қатарына шақырылып, 
Ақмолада үш ай дайындық курсынан 
өтті. Сол жылы тамызда ол Брест қа-
малына аттанып, тарихта мәңгі қалған 
қаһарлы соғыстың алғашқы ауыртпа-
лықтарын бастан кешірді.

бастан кешірді. Соған қарамастан, елі 
үшін, жері үшін жанын аямады. Ерлігі 
мен еңбегі ескеріліп, ол бірнеше мәр-
те марапатталды. Екінші және үшінші 
дәрежелі «Даңқ» ордендерімен, «Ерлі-
гі үшін», «Германияны жеңгені үшін», 
«Ұлы Отан соғысындағы Жеңістің – 20 
жылдығы», «КСРО Қарулы күштеріне – 
50 жыл», «КСРО Қарулы күштеріне – 60 
жыл» медальдарымен марапатталған.

Соғыстан кейін, 1946 жылы елге 
оралып, соғыстың салдарынан ойран-
далып қалған Батыс аймақтарды қал-
пына келтіру жұмыстарына атсалысты. 
Көбетей ауылындағы орталық колхозда 
басшылық қызмет атқарып, ауыл шару-
ашылығының дамуына үлес қосты. Ең-
бектегі ерен еңбегі мен жауапкершілігі 
үшін ол бірнеше рет Социалистік жа-
рыс жеңімпазы атанып, төсбелгілермен 
марапатталды. 1957 жылы «Тың жер-
лерді игергені үшін», «Еңбектегі ерлігі 
үшін» медальдарын иеленді. 1970 жылы               
В.И. Лениннің туғанына 100 жыл толуы-
на орай арнайы мерекелік медальмен, 
1980 жылы «Еңбек ардагері» медалімен 
марапатталды.

Ұрпаққа аманат болған бейбіт өмір, 
ашық аспан, егемендік пен тәуелсіздік – 
Әбілхан атамыз сынды жауынгерлердің 
қанымен, жанымен келген қасиетті мұра. 
Ол өмірінің соңына дейін ел үшін еңбек 
етіп, ерлік пен кісілікті қатар ұстанды. 
Мұндай адамдар тарихтың төрінен орын 
алуға әбден лайық.

Бақытты келешек үшін қанын да, жа-
нын да аямаған атамыз және белгілі, бел-
гісіз жауынгерлердің баршасы халқымыз 
үшін, бүгінгі келер заман үшін мәңгілік 
ашық аспан сыйлаған батырлар болып 
қала берері һақ.

Бүгінгі ұрпақтың бейбіт аспаны мен 
тыныш таңына кепіл болған ардагер ата-
мыздың ерлігі — мәңгілік естелік, өшпес 
өнеге. Біз оның ұлы істеріне тағзым етіп, 
есімдерін ұлықтау арқылы келешекке ру-
хани сабақ беретін боламыз.

Ризашылықпен еске алушылар: 
балалары, немерелері

ТОО «TemirCraft LTD» сообщает о проведении общественных слушаний в фор-
ме открытых собраний по отчету о возможных воздействиях на окружающую среду  
к Плану разведки на участке Айгыржальский в Карагандинской области (Лицензия 
№1666-EL от 15.03.2022г.). Географические координаты участка и географические 
координаты территории воздействия 48°54'36.51"С, 76°30'55.58"В.

Дата, время и место начала проведения общественных слушаний: 
04.06.2025 г. в 12:00 ч. по адресу: Карагандинская область, Каркаралинский рай-

он, с.Томар, ул.Мади, 16, а также посредством ZOOM конференции: Идентификатор 
конференции: 884 6554 0512 Код доступа: aR2Xua.

Документация по проекту размещена на ЕЭП https://hearings.ndbecology.gov.kz и 
на сайте МИО https://www.gov.kz/memleket/entities/karaganda-tabigat?lang=ru, в раз-
деле «Общественные слушания». 

Дополнительную информацию можно получить у разработчика отчета: ТОО 
«Eco Jer», БИН 200640023864, г.Караганда, ул. Рыскулова 21, 66, тел.8-700-722-43-
56, ecojer@mail.ru. Инициатор намечаемой деятельности — ТОО «TemirCraft LTD». 
БИН 190940015700. Адрес: г.Караганда, ул. Кирпичная, д. 17, тел.: +7(7212)98-04-
74.

Замечания и предложения принимаются по адресу:  expertiza.upr_krg@mail.ru, 
г.Караганда, ул.Лободы, 40,  и телефону 8(7212)56-81-66, ГУ «Управление природ-
ных ресурсов и регулирования природопользования Карагандинской  области».

№84

«TemirCraft LTD» ЖШС Қарағанды облысындағы Айғыржал учаскесінде 
(15.03.2022 ж. №1666-EL лицензиясы) барлау жоспарына қоршаған ортаға ықтимал 
әсерлер туралы есеп бойынша ашық жиналыстар нысанында қоғамдық тыңдаулар өт-
кізу туралы хабарлайды.

Учаскенің географиялық координаттары және әсер ету аймағының географиялық 
координаттары 48°54'36.51"С, 76°30'55.58"Ш.

Қоғамдық тыңдаулар өткізудің басталу күні, уақыты және орны: 04.06.2025 ж.
сағат 12:00-де Қарағанды облысы, Қарқаралы ауданы, Томар ауылы, Мәди көшесі, 16, 
сондай-ақ ZOOM конференциясы арқылы: конференция идентификаторы: 884 6554 
0512, кіру коды: aR2Xua.

Жоба бойынша құжаттама БЭП-те орналастырылған https://hearings.ndbecology.gov.
kz және ЖАО сайтында https://www.gov.kz/memleket/entities/karaganda-tabigat?lang=ru 
«Қоғамдық тыңдаулар» бөлімінде.

Қосымша ақпаратты есепті әзірлеушіден алуға болады: ТОО «Eco Jer», БСН 
200640023864, Қарағанды қ., Рыскулов к-сі 21, 66, тел.8-700-722-43-56, эл.пошта: 
ecojer@mail.ru 

Жоспарланған қызметтің бастамашысы – «TemirCraft LTD» ЖШС. БСН 
190940015700. Мекенжайы: Қарағанды қ., Кирпичная к-сі, 17-үй, тел.: +7(7212)98-04-
74.

Ескертулер мен ұсыныстар мына мекенжай бойынша қабылданады: expertiza.
upr_krg@mail.ru, Қарағанды қ., Лобода к-сі, 40, телефон 8(7212)56-81-66, «Қарағанды 
облысының табиғи ресурстар және табиғат пайдалануды реттеу басқармасы» ММ.

Хабарландыру

Объявление

Күн жылынып, жердің тоңы жібіген кезде басталатын жыл сайынғы көк-
темгі егіс дала жұмыстары аймақта биыл да қарқын алуда. Мемлекет бас-
шысы ауыл еңбеккерлерімен кездескен форумда агроөнеркәсіп кешеніне жет-
кілікті дәрежеде көңіл бөлу керектігіне баса назар аударды. Егістік алқап пен 
жайылымдық жерді ұлғайтумен қатар, күтіп-баптау, әрі қолдау үшін мемлекет 
тарапынан көмек көрсетіліп жатқандығын тілге тиек ете келе, «Көктемгі егіс 
пен күзгі жиын-терін жұмыстарын дер кезінде қаржыландыру – мол астық 
жинаудың кепілі» деп атап өтті. 

Көктемнің әр күні 
жылға азық

Аймақта агроөнеркәсіп кешенін дамы-
ту бойынша ұлттық жобада көрсетілген 
межелерді жүзеге асыру мақсатында көк-
темгі егіс жұмыстарына уақытылы және 
сапалы дайындық жұмыстары белсенді 
түрде жүргізіліп келеді. Ылғал жабу жұ-
мыстары қарқын алып, дәнді дақылдарды 
сіңіру 10-шы мамыр мен 25-ші мамыр ара-
лығында жүзеге аспақ.

Мемлекет басшысының тапсырмасы 
бойынша егістік алқаптарды әртараптан-
дыруға басымдық берілді. Нақтырақ ай-
тқанда, 2024 жылдың қорытындысы бой-
ынша 908,7 мың гектар алқаптан 1 млн 
304,6 мың тонна астық алынды, түсімі 
14,5 центнерді құрады. 30,7 мың гектар 
алқаптан 32,3 мың тонна майлы дақылдар, 
15,4 мың гектардан 372,9 мың тонна кар-
топ және 2 мың гектардан 74,8 мың тонна 
көкөніс жиналды. 

Биыл егіс алқабының жалпы көлемі 
1 млн 193,2 мың гектарды құрайды деп 
жоспарланып отыр. Былтырмен салысты-
рғанда 104,9 мың гектарға артық. Сонымен 

қатар, әртараптандыру жоспарына сәйкес 
жемшөп және майлы дақылдар алқабын 
ұлғайту көзделуде. Астық алқабы – 956,9 
мың гектар, картоп алаңы – 12,3 мың гек-
тар, көкөніс – 1,02 мың гектар, жемшөп 
дақылдары – 172 мың гектар, майлы 
дақылдар – 46,7 мың гектарды құрайды.

Егістік алқаптан мол өнім алудың бір-
ден-бір жолы – сапалы тұқым мен мине-
ралды тыңайтқыштарды қолдану. Осы 
орайда, көктемгі егісті жүргізу үшін 109,4 
мың тонна дәнді дақылдар тұқымы себілді, 
оның 100,5 мың тоннасы немесе 92,2%-ы – 
жоғары өнімді, 80,2%-ы – 1-3 репродукци-
ялы тұқым. Облыстың ауыл шаруашылығы 
тауарларын өндірушілердің басым 
көпшілігі элиталы және І репродукциялы 
тұқымды «А.Ф. Христенко атындағы Қа-
рағанды ауыл шаруашылық тәжірибе стан-
циясы» ЖШС-нан және «Шахтерское» 
ЖШС-нан сатып алып отыр. Сонымен 
қатар, еліміздің басқа өңірлерімен бірге, 
Ресей мен Голландиядан да тұқым әкелуде.  

Биыл 93 мың тонна көлемінде мине-

ралдық тыңайтқыштарды егістікке қол-
дану жоспарлануда. Бұл егістік алқаптың 
62%-ын қамтиды. Тыңайтқыш құнының 
60%-ы мемлекет тарапынан субсидия-
ланса, 40%-ын күзгі дала жұмыстары 
аяқталған соң шаруашылық өзі өтейді. 
Бүгінгі күнге «КазФосфат» ЖШС «Ка-
зАзот» ЖШС арқылы 15,1 мың тонна 
минералды тыңайтқыштарды сатып 
алуға шарт жасалды. 13,5 мың тоннасы 
жеткізілді. 

Сонымен қатар, Үкімет резервінен 
тыңайтқыштарды субсидиялауға қо-
сымша 1 млрд теңге бөлінді. Ауыл ша-
руашылығы дақылдары зиянкестерімен 
және арамшөппен күресу үшін 290 мың 
литрден астам пестицидтер сатып алуға 
шарт жасалған.  

Өңірде суармалы жерлерді айна-
лымға енгізу жұмыстары да кешенді түр-
де жалғасуда. 

Ауыл шаруашылығы құрылымдары-
на бекітілген 77,1 мың гектар суармалы 
жердің 34,5 мың гектары пайдаланылуда. 
Биыл суармалы жерді 8,7 гектарға ұлғай-
тып, 46,2 мың гектарға жеткізу жоспар-
ланып отыр. 

Егіс науқанын жүргізуге 10,5 мыңға 
жуық трактор, 229 егіс кешені, 4,4 
мыңнан астам бірлік сепкіштер және 9,7 
мың бірлік өзге де техника тартылады. 
Көктемгі дала жұмыстарын жүргізу үшін 
19,2 мың тонна арзандатылған дизель 
отынын сатып алуға 680 өтінім берілген. 

Көктемгі егіс және егін жинау на-
уқанына «Кең дала» және «Кең дала 2» 
бағдарламасы бойынша «Аграрлық не-
сие корпорациясынан» 201 ауыл шару-
ашылық тауарын өндірушілер 8, 590,2 
млн теңгеге қаржыландырылды. Бұдан 
бөлек көктемгі егіс жұмыстарын жүргізу 
және ауыл шаруашылығы тауарын өн-
дірушілердің шығындарын субсидиялау 
үшін 5 млрд теңге мемлекеттік қолдау 
қарастырылған. 

Сағыныш ӘБІЛ

1941 жылдың маусымынан бастап 
1945 жылдың 5 мамырына дейін Ұлы 
Отан соғысына қатысқан Әбілхан Аханов 
екінші Украин майданында 56-атқыштар 
полкінің, 387-атқыштар дивизиясының, 
55-атқыштар полкінің құрамында әске-
ри борышын өтеді. Варшава, Чехослова-
кия, Румыния, Будапешт шайқастарында 
қаһармандықпен шайқасты. Оның әскери 
шені – сержант.

Архив құжаттарында полк командир-
лерінің мынадай естеліктері келтірілген: 
«Аханов жолдас Кубаньдегі шайқаста 
ерлік көрсетіп, 1943 жылы 12 тамызда 
Горно-Веселый қыстағы маңында тура 
көздеумен жаудың пулеметтерін жойып, 
жаяу әскердің шабуылына жол ашты. 
Осы ерлігі үшін «Жауынгерлік ерлігі 
үшін» медалімен марапатталды.

1944 жылы көктемде Найдорф және 
Авель ауылдары маңындағы ұрыстарда 
жаудың техникасы мен тірі күшін жой-
ып, батырлық танытты. Солтүстік шыға-
нағында жау катерін суға батырды, оқ 
ұяларын жойды. Бұл ерлігі үшін Үшінші 
дәрежелі «Даңқ» орденімен марапаттал-
ды.

Соғыс жылдарында атамыз көптеген 
жарақат алып, бірталай қиын сәттерді 

Мемлекет басшысы Қасым-Жомарт Тоқаевтың бастамасымен іске 
асқан «Таза Қазақстан» акциясы аясында өңірде орман алқаптары да қа-
лыпқа келтірілуде. Атап айтсақ, Қарағанды қаласының іргесіндегі Тихонов 
атанған қала бөлігінде қарағай орманы бар. Сол орманның 309 гектар ау-
мағында тазалау жұмыстары жүргізілуде. Ол үшін облыстық бюджеттен 101 
млн теңге бөлініп, жаңа жоба бекітілді. 

Қарағайға қарап
тал өсер

Бұл орман осыдан жарты ғасыр бұрын 
отырғызылған. Жыл сайын ағаштарға са-
нитарлық күтім жасау жұмыстары тұрақты 
жүргізіледі. Биыл арнайы жоба аясында 
қурап қалған қарағаш және үйеңкілерді 
отап, қарағайды қалдырған. Яғни, олардың 
орнына әуелі қарағаш, бес жылдан кей-
ін үйеңкі отырғызылмақ. Сонымен қатар, 
жоспарға сай орманның әр жеріне 12 дема-
латын орын орнатылған.

– Қала тұрғындары мен қонақтар-
дың осында келіп, алаңсыз демалуы үшін 
жағдай жасалуда. Кез келген тұрғын дема-
лысын осында тиімді өткізе алады. Саңы-
рауқұлақ теріп, табиғат аясында серуен-
дейді. Ал, жоспар бойынша орнатылған 12 
демалатын орын 309 гектар жерге аз. Ал-
дағы уақытта оларды көбейтуді жоспарлап 
отырмыз, – деді Орман және жануарлар 
әлемін қорғау жөніндегі Қарағанды шару-
ашылығының директоры Мақсат Мұқанов. 

Жалпы, аталған шаруашылық балан-
сында 700 гектар орман алқабы бар. Ал, 
дәл осы орман алқабын тазарту жұмыста-
ры былтырдан басталыпты. Тазалау және 
кесу жұмыстары Орман кодексіне сай жүр-
гізіледі. Әуелі орман алқабы толық тек-
серіліп, өкілетті органнан рұқсат алынады. 

Ербол ЕРБОЛАТ,
«Ortalyq Qazaqstan»

Сол жерде тазартылатын аймақтың аумағы 
да атқарылатын жұмыстар да толық көр-
сетілуі шарт. Былтыр 112,7 гектар аймақ та-
зартылса, биыл жыл соңына дейін 109,6 гек-
тар аумақты қалыпқа келтіру жоспарланған. 
Қалған 86,7 гектар аумағы – келер жылдың 
еншісіндегі іс. Қазіргі уақытта тазарту жұ-
мыстары жүргізілген аймаққа тамақ ішетін 
үстелдер мен орындықтар толығымен қой-
ылған. 

– Мұнда бекітілген орман күзетшісі 
бар. Қауіпсіздік қатаң қадағаланған. Бірақ, 
біздің тараптан қоқыс жәшіктері қойыл-
маған. Себебі, халық демалатын жерде 
қоқыс жәшіктері тұрғаны ыңғайсыздық 
тудырады. Сондықтан, демалушылардан 
қоқысты өздерімен алып кетуді сұраймыз. 
Біз келушілерге өз тарапымыздан осындай 
талап қойып отырмыз. Қоқысты шашып кет-
кен жағдайда орман күзетшісі хаттама тол-
тырып, әкімшілік жауапқа тарта алады. Оған 
толық құқығы бар, – деді Мақсат Жеңісұлы.

Сонымен қатар, мұнда қауіпсіздік ша-
ралары қатаң сақталған. Орман өрт сөндіру 
станциясы жұмыс істеп тұр. Әрі мұнда де-
малыс күндері күзет те күшейтілген. Же-
дел топ та өз қызметін мінсіз атқаруда. Де-
малушылардан өрт қауіпсіздігі талаптарын 
қатаң сақтау сұралады. 

